
    Завршна декларација
13 јануари 2009година/ЕМ/ХО
Ко-претседавачите на Мешовитиот парламентарен комитет (МПК), г-динот СПАСЕНОВСКИ и г-динот ТРАКАТЕЛИС, го отворија состанокот во 15.10 часот.
Г-дин СПАСЕНОВСКИ, обраќајќи се на Петтиот состанок на Мешовитиот парламентарен комитет Европска унија и Република Македонија, зборуваше за развојот на соработката во МПК и за неговата надеж за одржување и унапредување на соработката во рамките на ова тело. Тој ја нагласи својата убеденост дека темите на дневен ред се значајни за граѓаните и дека заложбите од страна на Комитетот се  корисни за иднината на европската идеја.
1. 

Беше усвоен дневниот ред.
2. 

Беше одобрен записникот.

3.

Г-динот Ивица БОЦЕВСКИ, вице-премиер на Владата на Република Македонија,  ја нагласи заложбата на владата да ги забрза потребните реформи и консензусот на сите политички партии по ова прашање. Според него, земјата има доволно капацитети за веднаш да отпочне со преговори. За таа цел, владата има усвоено акционен план за клучните реформи, кои треба да помогнат во исполнување на целта: прецизирање датум за преговори за членство.
Се појавува потреба ЕУ повторно да го посвети своето внимание на земјите учеснички во Процесот за стабилизација и асоцијација и за понатамошна поддршка на нивните напори да ги исполнат потребните стандарди. Треба да се изготви нова патна карта за целосно интегрирање на сите земји од регионот во ЕУ. 
Во однос на правилното спроведување на претстојните претседателски и локални избори во март 2009 година, г-динот БОЦЕВСКИ ги подвлече напорите од страна на сите учесници за осигурување на оваа клучна цел, вклучувајќи ги и амандманите uна Изборниот закон и на Уставот. 
Напредок е направен во делот на судството, како што е и наведено во Извештајот за напредокот на Европската комисија. Што се однесува до јавната администрација, препораките дадени од страна на Комисијата се вклучени со Акцискиот план на Владата и се преземени мерки за борба против корупцијата. 
Во поглед на Инструментот за претпристапна помош, Владата ќе го испрати акредитацискиот пакет до Комисијата во јануари 2009 година и потоа ќе чека одлука за пренесување на надлежностите на земјата. 
Г-дин ФУЕРЕ ја поздрави заложбата на владата за процесот на реформи, како и актуелната дебата во парламентот по прашањето за актуелниот Извештај за напредокот. Тој ја нагласи важноста од учество на граѓанското општество, бизнис заедницата и медиумите во процесот на одлучување на земјата. 
Постојат неколку предизвици со кои се соочува земјата, вклучувајќи го најпрво ефективното функционирање на сите државни институции, а посебно парламентот.  Што е најважно за остварување на оваа цел е редовен дијалог меѓу сите политички актери. Г-дин ФУЕРЕ ги поздрави неодамнешните чекори кои ја зајакнуваат соработката во парламентот, што ќе ги елиминираат штетните ефекти како бојкотот од страна на опозицијата или употребата на итни процедури и ќе го подобрат квалитетот на законодавството. Напори треба исто така да се вложат во подобрување на капацитетите на судството, реформата на јавната администрација и полицијата. 
Направен е напредок во спроведувањето на Охридскиот договор со усвојување на Законот за употреба на јазиците, тековната децентрализација и подобрената застапеност на малцинствата. Сепак, треба да се направи повеќе, особено на поле на пристап до јавната администрација и во однос на состојбата со турското малцинство во земјата. 
Г-дин ФУЕРЕ ги поздрави амандманите на Изборниот закон и ја нагласи важноста од спречување на клима на неказнивност во текот на претстојните мартовски избори.
Во однос на идна интеграција во ЕУ, г-дин ФУЕРЕ ја изрази надежта дека во 2009 година Република Македонија може да премине на следната фаза од процесот. Тој исто така го констатира напредокот на земјата во исполнување на критериумите за визна либерализација 
Г-дин ВАЛЕРО ја нагласи поддршката на Француското претседателство за европската перспектива на Република Македонија. Тој ѝ честиташе на Владата за усвојувањето на Акцискиот план и потенцираше дека напредокот во реформите ќе ја приближи земјата поблиску до ЕУ, но што е најважно, тие треба да бидат спроведени за подобрување на животот на граѓаните. По прашањето за претстојните избори, тој ја нагласи одговорноста на владата, парламентот и на политичките лидери, со цел истите да бидат успешни.
4. 

Г-ѓа ГРКОВСКА ЛОШКОВА зборуваше на темата за либерализација на визниот режим, критикувајќи го недостатокот на напредок и подвлекувајќи ги негативните последици од сегашната состојба за граѓаните на Република Македонија. Истата особено ги засега младите, кои се спречени да се дружат и да разменуват мислења со младите од земјите на ЕУ. Во некои случаи, студентите од земјата имаат потешкотии со следење на образованието во земјите членки на ЕУ, бидејќи не биле во можност да ги фатат роковите на универзитетите како резултат на ригорозните барања за виза.

Г-ѓа ГРКОВСКА ЛОШКОВА не се согласи со ставовите дека отворањето на границите на земјите членки на ЕУ за граѓаните на Република Македонија може да води кон масовна миграција или да го зголеми криминалот; визниот режим само ги попречува обичните граѓани, а не криминалците кои немаат никакви проблеми да го заобиколат. Неодамна воведеното визно олеснување не ја промени ситуацијата и со исклучок на новинарите, добивањето на виза стана дури и потешко за обичните граѓани.
Гѓа ГРКОВСКА ЛОШКОВА исто така ја нагласи свесноста во земјата за работата што треба да се заврши за исполнување на сите барања од патната карта. Таа истакна дека граѓаните имаат високи очекувања кон владата, која треба да продолжи со работа за целосна визна либерализација.
Г-дин ЌИРИЛОВ ја поздрави многу напреднатата фаза од подготовките за визна либерализација и ги пофали властите за нивната работа, особено со биометриските пасоши, интегрираното гранично управување и имплементацијата на договорите за реадмисија. Тој подвлече дека сепак се потребни дополнителни напори во донос на одредбите за азил и виза, особено со усогласување на негативната листа на земји со таа на ЕУ. Тој призна дека договорите за визно олеснување не ги исполниле очекувањата на граѓаните и ја изрази својата надеж дека визите ќе бидат укинати до крајот на 2009 година.
Г-ѓа АВИРОВИЌ ја потенцираше состојбата со студентите од Република Македонија и универзитетите во ЕУ, кои покрај договорот за визно олеснување, сėуште имаат проблеми со добивањето на визи. Понекогаш тие дури и морале да платат за истите, иако според законот, визите би требало да бидат бесплатни. 
Г-дин НИКОЛОСКИ обрна внимание на пречките кои ги креирал визниот режим на економијата, трговијата и протокот на капитал. Состојбата се чини парадоксална бидејќи за време на Југославија, граѓаните можеле да патуваат без визи. Г-дин НИКОЛОСКИ побара поддршка за укинување на визите во првиот дел на 2009 година.
Г-дин БОЦЕВСКИ даде придонес на дискусијата со обезбедување на фактички информации за визите: бројот на издадени биометриски пасоши достигнал бројка од 400.000, а трошоците за виза достигнале до 5 милиони евра  годишно. Тој исто така подвлече дека укинувањето на визниот режим ќе го подобри дијалогот и размената со Грција. 
5.

Г-ѓа ПОПОВСКА зборуваше за еколошките прашања во регионалната соработка. Таа нагласи дека владата посветува внимание на овие прашања и дека е постигнат напредок на поле на законодавството и во праксата. Усвоена е стратегија и неколку планови кои се усвоени или во процес на усвојување, вклучувајќи ги меѓу другото и оние за одрлжив развој, инвестиции во екологијата, управување со отпад и развој на капацитетите. Завршена е и хармонизација на неколку закони (т.е. за води, управување со отпад, јавна чистота) и отпочнато е усвојување на комплементарни под-законски акти. Генерално, иако не се исполнети сите стандарди на ЕУ, земјата има направено добар напредок. 
Има интензивна соработка на поле на животната средина. Преземени се неколку билатерални и мултилатерални иницијативи со соседните земји, најмногу со Албанија и Грција, исто така во рамките на ИПА, во преку-граничнмата компонента. Соработката е особено значајна во однос на заштитата на Охридското и Преспанското Езеро и истата вклучува поставување на регионален систем за следење на водата. Земјите од регионот исто така се во процес на подготвување за координиран одговор на катастрофи, што опфаќа природни непогоди како поплави и земјотреси.

Г-дин ВЕРНОЛА ја подвлече важноста од постоење на национална стратегија за одржлив развој и за инвестиции во животната средина, која треба да вклучува национална информативна кампања за селектирање на отпад и рециклирање. Како дел од ваквата стратегија, индустријата треба да направи повеќе за рециклирање на пластика, хартија, стакло и метал. Потребни се поефикасни контроли и имплементирање на системот на казни, со цел да се намали бројот на нелегални отпади. Квалитетот на водата е подеднакво стратешко прашање и треба да се креира ефикасен систем со цел да се осигура пристап до чиста вода и исфрлање на отпадните води. 
Во однос на енергијата, треба да е спроведе либерализација на пазарот на енергија и инвестиции заедно со соседните земји во најблиска иднина. Уште повеќе, потребна е законодавна рамка за диверсификација на ресурсите на гас, со цел да се избегне зависност од само еден добавувач. За таа цел, треба да се усвои национален план за користење на обновлива енергија, вклучувајќи хидроелектрика, ветерна биомаса и соларна енергија. Г-дин ВЕРНОЛА исто така ја изрази својата поддршка на нуклеарната енергија, но неговиот став не беше поддржан од страна на г-динот ТРАКАТЕЛИС, г-динот КУСТАЧЕР и г-ѓата ПОПОВСКА. 
Г-дин ТРАКАТЕЛИС ја нагласи техничката природа на еколошкото законодавство, кое налага не само транспонирање во националното законодавство, туку и спроведување на техничките стандарди. 
6. 
Г-дин СТАНКОВИЌ зборуваше на темата за транспорт и инфраструктура. Тој ја нагласи заложбата на владата за склучување договор за соработка со другите земји од Западниот Балкан со цел креирање на транспортна унија во регионот пред почеток на преговорите со ЕУ за поглавјето 14. Тој исто така обрна внимание на тековните активности и напредокот постигнат во однос на пан-европските коридори VIII и X.
Во делот на патната инфраструктура, распишан е тендер за концесија на патишта на 35 години и процесот е во тек. Плановите се за рехабилитација на повеќе од 2000 км патишта, иако процесот не треба да ги попречи железниците во конкуренцијата во транспортната мрежа. 
Напредок е исто така постигнат во авио-секторот, но сепак потребно е трансформирање на Агенцијата за цивилна пловидба согласно законот. Г-дин СТАНКОВИЌ изрази надеж дека со реконструкција на аеродромите во Скопје и Охрид, што ќе доведе до подобрување на инфраструктурата и исполнување на меѓународните стандарди, бројот на патници во земјата би бил поголем од 1 милион. 

Понатамошни напори се потребни во делот на медиумите, каде има сėуште проблеми со концентрацијата на сопственоста и со политичкото влијание. Јавниот радиодифузен сервис се соочува со финансиски проблеми и потребен е добар модел за собирање на радиодифузната такса.

Во однос на структурата за домување, се подготвува национален план за домување на Ромите. Исто така, изготвен е проект за борба против сиромаштијата и исклучување на ранливите групи. 
Г-дин КУСТАЧЕР подвлече дека транспортната политика треба исто така да се дискутира не само во економска, туку и во социјална и еколошка смисла. Тој го изрази своето убедување дека транспортната политика на ЕУ треба повеќе да се хармонизира со поголем број безбедносни стандарди на ЕУ. Тој нагласи дека треба да се посвети поголемо внимание на транспортната политика, со цел да се штеди енергија и да се справи со предизвикот на климатските промени, како и дека еколошката заштита треба да биде во центарот на сите овие напори. За таа цел, јавниот транспорт треба да биде конкурентен со приватниот транспорт во однос на цените. Уште повеќе, фондовите особено во Западниот Балкан треба да бидат инвестирани во железниците како поеколошки транспортни средства во однос на патиштата. 
Г-дин КУСТАЧЕР исто така го претстави новиот договор преговаран меѓу Европскиот парламент и Советот, кој има за цел намалување за 20% од CO2 до 2020 година, произведување на 20% од енергијата од обновливи извори и достигнување на 20% заштеда во употребата на енергија. 
Г-дин СПАСЕНОВСКИ ја нагласи потребата за масовни инвестиции во еколошки транспорт во Република Македонија, особено во железниците. Состојбата не е сėуште задоволителна, но застојот на тој план не е предизвикан како резултат на недоволна спремност од страна на Владата, туку како резултат на недостиг на средства.
Г-дин ТРАКАТЕЛИС ја истакна потребата за охрабрување иновации на поле на транспортот. Од една страна, автомобилите треба да бидат поеколошки, а од друга страна потребни се пофеќе инвестиции за ефикасен и достапен јавен транспорт. Посебно важно е да граѓаните да сфатат дека тие се дел од процесот. 
7.

Г-дин БЕЏЕТИ зборуваше за развојот на настаните во затворскиот систем. Условите во затворите се подобрени, со реконструкција на три затвори (во Прилеп, Штип и Идризово), нов затвор во Куманово и планирани и тековни реновирања во затворите во Прилеп и Скопје. Исто така, зголемен е бројот на персонал, со 102 нови работни места во 2008 година и со серија на обуки организирани од страна на сите групи на персонал, особено на поле на безбедноста, ресоцијализацијата, здравствената заштита и менаџментот.
Г-дин БЕЏЕТИ исто така нагласи дека има добар напредок постигнат во имплементација на стратегијата за судството, што ќе води кон подобрување на функционирањето на судството и обвинителството..

Г-дин СПАСЕНОВСКИ ја нагласи потребата за понатамошни напори за промена на перцепцијата за законите од страна на општеството.  На нив треба да се гледа како на места кои лишуваат од слобода за прекршување на законот, но да не се поврзуваат со лош третман на затворениците. 
Г-дин КУСТАЧЕР обрна внимание на извештаите на Советот на Европа, кои ги критикуваат условите во затворите. Тој ја нагласи итната потреба за понатамошни чекори за спречување на случаи на тортура и лош третман, кои се однесуваат особено на младите лица и лицата со хендикеп. Тој исто така ја нагласи потребата за соодветна супервизија и професионален менаџмент, а актуелните обуки ги оцени како чекор во добра насока. 
Одговарајќи на прашањето на г-дин КУСТАЧЕР, г-динот БОЦЕВСКИ  ја нагласи важноста што владата посветува внимание на човековите права во пенинтенцијарниот систем. Тој ја нагласи заложбата за развивање на аkциски план на ова поле, со помош на Советот на Европа. Тој исто така посвети внимание на зголемувањето на инвестициите за таа цел, планирано за крајот на 2009 година, што уште повеќе ќе ја подобри ситуацијата.
Г-дин ТРАКАТЕЛИС  ја подвлече важноста на човековите права за Европскиот парламент и повика на нулта толеранција за сите злоупотреби. Тој ја изрази својата надеж дека новиот извештај ќе прикаже напредок на ова поле, благодарение на преземените напори.

8. 
Г-ѓа БОНЕВА зборуваше за помошта на ЕУ во Република Македонија, со посебен осврт на Инструментот за претпристапна помош (ИПА). Таа на нагласи заложбата на земјата за користење на овие фондови, кои целосно соодветствуваат на потребите на Република Македонија. Смислата за национална сопственост се манифестира преку градење на административни капацитети за децентрализиран менаџмент на ИПА и преку зголемување на фондовите за таа цел од националниот буџет. Вице-премиерот Боцевски е одговорен за овој процес, а Секретаријатот за европски прашања го координира во административните структури. Новите тела и новите постапки се веќе создадени и г-ѓа БОНЕВА оцени дека апликацијата за нивна акредитација ќе биде готова за испраќање на Европската комисија во јануари. Таа изрази надеж дека Комисијата ќе ја додели акредитацијата на средината на 2009 година и дека проектот од компонентите I, II и IV може да започне уште во месец јуни.
Г-дин ДАВИД ја презентираше структурата на Мултигодишниот индикативен програмски документ (МИПД) за ИПА за 2008-2010 година. Истиот ќе ги опфаќа сите пет компоненти од ИПА: Помош во транзиција и градење на институции; прекугранична соработка; регионален развој; развој на човечки ресурси и рурален развој. Има шест цели за 2008-2010 година: добро владеење, економски развој и социјална кохезија; усвојување на законодавството; подготвување на земјата за имплементација на кохезионата политика; подготвување на земјата за имплементација на руралната развојна политика; градење на капацитетот на националната администрација. Вкупното финансирање е околу 244 милиони евра, а ИПА процедурите се слични на оние на структурните фондови.
Г-ѓа АВИРОВИЌ обрна внимание на фактот дека парламентот веќе почнал да работи на можно користење на ИПА средствата. Таа особено ја нагласи важноста од соработка со соседните земји при користење на ИПА фондовите за заштита на езерата. 
Г-дин ФУЕРЕ ја нагласи комплицираната природа на процедурите на ИПА, која бара градење и одржување на експертиза во администрацијата, континуирана децентрализација и почитување на роковите. Тој исто така повика на употреба на фондови од компонентата за прекугранична соработка, што ќе помогне во помирувањето и заедничкото работење со соседните земји. 
9.
Г-дин СПАСЕНОВСКИ се осврна на прашањето на Инструментот ТАИЕКС и зајакнувањето на институционалната соработка меѓу двата парламенти со цел да се подобри парламентарната работа. Тој ја нагласи важноста на Европскиот парламент како еден од главните актери кои активно ги поддржуваат европските аспирации на Република Македонија и го изрази своето задоволство од актуелната блиска соработка. Развиени се силни врски меѓу двата парламента, со континуирани посети и со континуиран дијалог, но сега е време истите да се надградат. Треба да се развие нов начин на соработка, кој ќе може да вклучува посилни врски меѓу двете администрации заради професионализација на процесот на европска интеграција и намалување на обемот на донесување можни лоши одлуки. Инструментот ТАИЕКС треба исто така да се користи за таа цел. 
Г-дин СПАСЕНОВСКИ исто така наведе дека Собранието ја разгледува можноста за отворање канцеларија во ЕП за унапредување на протокот на комуникации.
Г-дин ТРАКАТЕЛИС ја подвлече потребата за постојан мониторинг и паралелно размислување во Собранието на Република Македонија на теми дискутирани во ЕП,  кои ќе заштедат време и ќе помогнат во прилагодување на законодавството со новите европски закони. Потребна е посистематска соработка меѓу двата парламенти, која треба да биде повеќе од состаноци два пати годишно. Како дел од тоа, треба да се најде начин за да се осигура учество на пратеници од Република Македонија на дебати во Европскиот парламент. 
Инструментот ТАИЕКС може да се користи за унапредување на парламентарната работа, особено во собирање на технички податоци. Обуките за ова прашање треба да бидат организирани во ЕП за службеници од Република Македонија.
Г-дин ЌИРИЛОВ зборуваше за прашањето за гробиштата на бугарските војници на територијата на Република Македонија, зошто некои од нив се запоставени и треба да бидат обновени. Тој го нагласи ова прашање како пример на потребата за унапредување на дијалогот меѓу двете земји, кој исто така треба да ги вклучува граѓаните. Уште повеќе, тој изрази надеж дека случаите на “говор на омраза” во медиумите ќе предизвикаат осуда од страна на политичките партии..
Г-ѓа БОНЕВА коментираше на прашањето за гробиштата на бугарските војници. Таа го изрази нејзиното убедување дека прашањето наскоро ќе биде решено. Таа исто така го нагласи интересот на пратениците за дискусии во ЕП.
10.

Беа разгледани поднесените амандмани.
Предлог-завршната изјава беше едногласно усвоена со измените.

11. 

Г-дин СТОИЉКОВИЌ предложи на следниот состанок на МПК да се дискутира изборниот закон и пристапот на помалите заедници на Собранието. 
Г-дин КУСТАЧЕР сметаше дека две прашања не се доволно дискутирани во текот на состанокот на МПК: спорот со Грција за прашањето за името и ситуацијата со малцинствата, вклучувајќи ги етничките и социјалните малцинства. Тој предложи да се дискутира состојбата на Ромите. 
Г-дин ТРАКАТЕЛИС предложи да се дискутира за здравството, финансиската криза и новиот изборен закон. Сепак, изрази резервираност во врска со дискусијата за спорот со Грција по прашањето за името, бидејќи актуелната ситуација е многу чувствителна и бидејќи преговорите се во тек.

12. 

Беше договорено одржувањето на 6-иот состанок на МПК ЕУ-РМ да се одржи во март 2008 година во Брисел. Конкретниот датум, по можност 30, или 30- 31 март, да бидат потврдени подоцна, во светло на календарот на претстојните избори во Република Македонија. 
Г-динот ТРАКАТЕЛИС го изрази своето задоволство со плодната дискусија во текот на состанокот и неговата благодарност за гостопримството на домаќините. Г-дин СПАСЕНОВСКИ го затвори 5-иот состанок на МПК во 11.00 часот, заблагодарувајќи се на сите учесници за нивното присуство, на персоналот и на преведувачите за помошта. 
5-ти состанок на Мешовитиот парламентарен комитет 

МЕШОВИТ ПАРЛАМЕНТАРЕН КОМИТЕТ - РЕПУБЛИКА МАКЕДОНИЈА И ЕВРОПСКА УНИЈА
27 и 28 ноември 2008 година - Скопје
 ЗАВРШНА ИЗЈАВА
усвоена едногласно на 28 ноември 2008 година
Скопје, 28 ноември 2008 година
Мешовитиот парламентарен комитет - Република Македонија и Европскаta унија го одржа својот Петти состанок во Скопје, на 27 и 28 ноември 2008 година, под заедничкo претстедавање на г. Антониос ТРАКАТЕЛИС  (ЕПП-ЕД, Грција) и г. Александар СПАСЕНОВСКИ (ВМРО-ДПМНЕ, Република Македонија). На овој состанок, Комитетот имаше размена на мислења со г. Ивица БОЦЕВСКИ, потпретседател на Владата на Република Македонија задолжен за европскte прашања, Н.Е. г. Бернар ВАЛЕРО, претставувајќи го актуелното претседателство со Советот на Европската унија и Н.Е. г. Ерван ФУЕРЕ, специјален претставник на ЕУ и шеф на Делегацијата на Европската комисија, претставувајќи ја Европската комисија за односите меѓу Република Македонија и Европската комисија и за Извештајот на Комисијата за напредокот за 2008 година.
Мешовитиот парламентарен комитет се осврна на следниvе прашања:

· Размена на мислења со Владата на Република Македонија, Советот на Европската унија и Европската комисија за односите меѓу Европската унија и Република Македонија, за состојбата во имплементацијата на клучните приоритети од Партнерството за пристапување и за Извештајот на Европската комисија за напредокот на Република Македонија за 2008 година;

· Либерализација на визниот режим за граѓаните на Република Македонија;

· Еколошките аспекти во регионалната соработка, релевантни за процесот на пристапување;

· Транспорт и инфраструктура;

· Состојбата во пенитенцијарниот систем;

· Помошта на ЕУ за Република Македонија, со посебен осврт на Инструментот за Претпристапна помош (ИПА); и
· Инструментот ТАЕКС (позначајни програми и достигнувања) и зајакнување на институционалната соработка меѓу двата парламента, со цел зa подобрување на парламентарното работење.

Имајќи ги предвид:

a) Заклучоците на Европскиот совет од Феира 2000 година и Заклучоците на Европскиот совет од Солун 2003 година; 

б) Одлуката на Европскиот совет да  додели на Република Македонија статус на земја кандидат за членство во ЕУ на 17 декември 2005 година;

в) Декларацијата од Салзбург на ЕУ за Западен Балкан од 11 март 2006 година;
г)  Заклучоците на Европскиот совет од декември 2006 година;
д) Склучувањето на договорите за визно олеснување и реадмисија меѓу Република Македонија и Европската заедница од 18 септември 2007 година;

ѓ) Завршната изјава од Четвртиот состанок на Мешовитиот парламентарен комитет - Република Македонија и Европскаta унија од 27 ноември 2007 година;

e) Rezoлуцијата на Европскиот парламент за Извештајот на Комисијата за напредокот за Република Македонија за 2007 година од 4 март 2008 година;
ж) Заклучоците на Европскиот совет од јуни 2008 година;
з) Извештајот на Европската комисија за напредокот на Република Македонија и Стратегијата на ЕУ за проширување и главните предизвици 2008-2009 година од 5 ноември 2008 година; и
s)  Партнерството за пристапување усвоено од страна на Советот на ЕУ во февруари 2008 година.

Мешовитиот парламентарен комитет се осврна на следниvе препораки до институциите на Република Македонија и Европската унија:

1. Го поздравува Извештајот на Европската комисија за напредокот на Република Македонија и Стратегијата за проширување на ЕУ и главните предизвици 2008-2009 година од 5 ноември 2008 година; го признава напредокот на земјата во изминатите години, особено во делот на исполнување на економските критериуми и капацитетот за преземање на обврските за членство; повикува на исполнување на преостанатите обврски особено во делот на политичките критериуми, со цел земјата да отпочне со преговори за пристапување што е можно поскоро;
2. Ги поздравува неодамнешните напори од страна на Собранието за промовирање на конструктивен и сеопфатен дијалог, особено во областите кои налагаат консензус меѓу сите политички партии; повикува на натамошно зајакнување на дијалогот меѓу политичките партии во однос на натамошноto унапредување на државните капацитети, како дел од политичките критериуми за членство; во таа насока го почитува консензусот за имплементацијата на Рамковниот договор и Бaдинтеровиот принцип и основањето на Комитетот за односи меѓу заедниците, како и донесувањето на Законот за употреба на јазиците; 
3. Иако беше постигнат широк консензус за измените во Изборниот законик, во најголем дел во согласност со препораките на ОБСЕ/ОДИХР, посебен akcent мора да се стави на реалнаta имплементација на одредбите од законот, со цел да се избегне насилствоto и нерегуларностиte кои се појавија во некои места во северозападниот дел од земјата на изборите во јуни 2008 година; ја потенцира одговорноста на надлежните власти да осигураат дека претседателските и локалните избори, закажани за март 2009 година, ќе бидат во согласност со меѓународните стандарди;
4. Го поздравува основањето на Националниот совет за евроинтеграции, како тело кое ги вклучува сите учесници во евроинтегративниот процес; го нотира усвојувањето на новиот Деловник што беше предмет на контроверзии неколку години; го поздравува основањето на Буџетскиот совет на Собранието, како прв чекор кон целосна автономија на Собранието;
5. Го нотира напредокот направен во делот на судските реформи; го зема предвид напредокот постигнат во имплементирањеto на стратегијата за судските реформи, што е клучен приоритет од Партнерството за пристапување; го поздравува непреченото функционирање на Судскиот совет и Советот на јавни обвинители, основањето и функционирањето на Административниот суд и Апелациониот суд во Гостивар, како и континуираното работење на Академијата за обука на судии и обвинители; бара натамошно зајакнување на судството во однос на независноста, ефикасноста, човечките ресурси и буџетската рамка; го забележува натамошниот напредок постигнат во делот на антикорупциската политика, особено во континуираното зајакнување на правната и институционалната рамка и соработката меѓу релевантните тела; сепак, констатира дека корупција сė уште постои и е потребно преземање na понатамошни чекори, особено во делот на имплементацијаta на одредбите за финансирање на политичките партии и изборните кампањи;
6. Го поздравува влегувањето во сила на новиот Закон за јавниte набавки и подзаконските акти што ќе обезбедат нов систем на правни лекови и одредби, со кои објавувањето и доделувањето на договорите ќе се врши на потранспарентен начин; сепак, потребни се дополнителни напори за остварување и имплементација на сите барања од страна на Европската комисија; 

7. Го забележува напредокот во економијата и напредокот во структурните реформи и подобрувањето и реформите на бизнис климата, како и придвижувањето на земјата кон функционална пазарна економија, како што е наведено во Извештајот на `Дуинг бизнис`на Светската банка, каде земјата е ставена на четврто место меѓу десетте најреформски земји за 2006 и 2007 година во светот; констатира дека бавните судски процедури и недоволните ресурси го попречуваат создавањето на еднакви правила на игра за пазарните учесници; ја охрабрува Владата да ги преземе неопходните мерки и да ја намали високата стапка на невработеност во земјата и да осигура стабилна законска и институционална рамка за соодветно исполнување на договорите со инвеститорите; го поздравува широкиот политички консензус за одржување на основите на економската политика, земајќи ја предвид подобрената ефикасност на даночната администрација и поедноставувањето на даночниот систем, забележува напредок во собирањето на даноците; ја нотира важноста за продолжување на напорите кон исполнување на економските критериуми, особено во овој критичен период на глобалнаta економска криза; 
8. Го поздравува отпочнувањето на дијалогот за визна либерализација, заснована на патни карти кои содржат јасни и реални критериуми; го нотира успешниот напредок направен во исполнување на критериумите за визна либерализација и резултатите направени од земјата во делот на безбедностa на документиte, имено основањето на визен центар, интегрираното гранично управување, како и на полеto на азилot и миграцијаta; го пофалува издавањето на биометрискиte пасоши кои се во согласност со меѓународните безбедносни стандарди; го поздравува vleguvaweto vo сила на новиот Закон за странци и имплементирањето на законодавството кое се однесува на издавање и обработка на визите; бара од земјите членки на ЕУ да ја исполнат заложбата за воспоставување на безвизен режим за граѓаните на Република Македонија во 2009 година; ја пофалува одлуката на Владата да дозволи влез на граѓани на ЕУ со лични карти; 

9. Забележува дека е постигнат извесен напредок во делот на хоризонталното законодавство за животнаta средина и во делот на управувањеto со отпадot; бара од Владата брза реализација на нови отпадни места, затворање и санирање на старите отпади во општините и да развие активности за одделно собирање на урбаниот отпад, со цел za намалување на ризикот од загадување на реките и езерата; ги охрабрува властите да основаат нова Национална агенција која ќе собира податоци за циклусот на отпадot и ќе управува со контролата и мониторингот за животната средина; сепак, изразува жалење дека е постигнат мал напредок во делот на квалитетот на водата и бара од властите на земјата да ги интензивираат нивните напори во однос на заштита на квалитетот на водата и загадувањето; го поздравува усвојувањето на пакетот на базични закони на полеto на животната средина кои ја заокружуваат законската рамка во таа област; ја охрабрува Владата во нејзините напори целосно да го имплементира новиот Закон за водиte, законодавството за управување со отпад и квалитетот на воздухот; ја охрабрува Владата да ја усвои предвидената Национална стратегија за одржлив развој и Националната стратегија за инвестиции во екологијата; ги поздравува напорите на Владата за поздрава и поеколошки чиста животна средина и бара овие напори да продолжат и во иднина; имајќи предвид дека еколошките проекти имаат прекуграничен карактер и дека прекуграничната соработка е клучна за европскаta интеграција, ја поздравува заложбата на Владата за решавање на еколошките проблеми и повикува на реализација на преостанатите проекти; ги поддржува сите идни иницијативи за соработка на полеto на управувањето со водиte со соседните земји;
10. Го поздравува усвојувањето на амандманите на Законот за енергетика во 2008 година и напорите за зајакнување на конкурентноста на полеto на производство и дистрибуцијаta на енергија; ја охрабрува Владата да воведе нов систем за основање капацитети кои стимулираат производство на енергија од обновливи извори; ја поздравува реализацијата на хидроелектричниte централи и ја охрабрува Владата да го забрза планирањето и производството на енергија од обновливи извори, исто така на полеto на соларната, биомасата и енергијата од ветар; ја нагласува промената на постојните индустриски фабрики согласно so “најдобрите достапни технологии” за намалување на емисиите на CO2;
11. Го поздравува напредокот на полеto на транспортните мрежи и бара од Владата брза реализација на паневропските коридори VIII и X; сепак, посочува дека има ограничен напредок во однос на железничките конекции и инфраструктурата и дека се потребни свежи и искрени напори во оваа насока, а во согласност со целите на ЕУ; го поддржува продолжувањето на имплементацијата на Меморандумот за разбирање за Основната регионална транспортна мрежа во Југоисточна Европа; го поздравува напредокот постигнат во развивање и либерализација на пазарот на телекомуникации, особено со влегувањето на нови оператори и воведувањето на нови ИЦТ уsлуги и донесувањето на Стратегијата за развој на радиодифузната дејност; 
12. Изразувајќи жалење за состојбата во затворите, ја охрабрува Владата во напорите да продолжи да ги подобрува условите во затворите, преку имплементирање на нејзините стратешки приоритети за реформи на судскиот систем и во согласност со препораките од Извештајот за напредокот на ЕК за 2008 година и препораките од Извештајот на Советот на Европа од 2007 година; го поздравува почетокот на имплементацијата на Програмата за подобрување на условите во затворите со градежни зафати во неколку пенитенцијарни установи и преку активности за обука на персоналот во затворите, во согласнсот со европските практики за затворски првила и за почитување на основните човекови права;
13. Го поздравува значителниот обем на работа направен од страна на институциите за подготовка и преземање на сопственоста за користење на Инструментот за претпристапна помош (ИПА); го поздравува основањето на структурите за управување и следење на фондовите на ИПА, како и основањето на oдделенија за ИПА во секое министерство;  ја повторува важноста на ИПА во подготовката за идно членство во ЕУ; бара од Владата да продолжи со имплементација на сите неопходни чекори со цел да добие позитивна одлука од страна на Европската комисија за трансфер на сите надлежности на национално ниво во 2009 година, преку Децентрализираниот систем на имплементација (ДИС); 
14. Изразува задоволство од квалитетот на целокупните односи меѓу Европскиот парламент и Собранието на Република Македонија; признавајќи ја важноста на процесот од натамошно зајакнување на парламентарната соработка, бара натамошно унапредување на односите меѓу двете институции и разгледување на сите можности за организирање на студиски посети и размени на административно ниво, заради зајакнување на институционалните капацитети потребни за преземање на обврските од процесот на евроинтегрирањеto. Следствено, повикува на зголемено искористување на можностите кои се нудат преку Инструментот ТАЕКС.
PAGE  
1

